
Pelajar kolej didakwa tumbuk pengawal keselamatan, ugut bakar rumah mangsa

KUCHING: Seorang pelajar
kolej lelaki berusia 24 tahun
mengaku tidak bersalah
di Mahkamah Majistret
semalam atas tuduhan men-
umbuk seorang pengawal
keselamatan asrama dan
mengugut hendak mem-
bakar rumah mangsa, se-
lepas enggan mencatatkan
nama dalam buku rekod
keluar masuk asrama.
Tertuduh membuat pen-
gakuan itu di hadapan
Majistret Leona Dominic
Mojiliu, yang kemudian-
nyamembenarkan tertuduh
diikat jamin RM1,000 bagi

setiap pertuduhan diha-
dapinya.

Mahkamahjuga menetap-
kan pengurusan kes pada 5
November 2026.

Bagi pertuduhan pertama,
tertuduh didakwa den-
gan sengaja menyebabkan
kecederaan terhadap pen-
gawal keselamatan beru-
sia20 tahun berkenaan den-
gan menumbuk muka dan
dadanya beberapa kali.

Kesalahanitudidakwa di-
lakukan mengikut Seksyen
323 Kanun Keseksaan yang
membawa hukuman penjara
sehingga setahun atau denda

sehingga RM2,000 atau
kedua-duanya sekali, jika
sabit kesalahan.

Bagipertuduhan kedua di
bawah Seksyen 506 Kanun
Keseksaan pula, tertuduh
didakwa mengugut mangsa
sama dengan mengeluar-
kan kata-kata, “Kalau kau
berani buat laporan polis,
aku akan bakar rumah kau”,
dengan niat untuk menim-
bulkan rasa cemas kepada
mangsa.

Sabit kesalahan, boleh
dijatuhi hukuman penjara
sehingga tujuh tahun atau
denda atau kedua-duanya

sekali, sekiranya anca-
man tersebut melibatkan
perbuatan memusnahkan
mana-mana harta benda
melalui kebakaran.
Kedua-dua kesalahan itu
didakwa dilakukannya pada
20 Oktober 2026, sekitar
jam 4 pagi, di tangga tingkat
satu asrama sebuah kolej di
Batu Kawa di sini.
Difahamkan, kejadian
berlaku apabila penga-
wal keselamatan berkenaan
meminta tertuduh, yang
dikatakan pulang ke asrama
selepas minum minuman
beralkohol, untuk men-

catatkan nama dalam buku
rekod keluar masuk as-
rama, mengakibatkan ber-
laku pertengkaran antara
mereka.

Tertuduh dikatakan tidak
berpuashatiterhadapmang-
sa dan bertindak agresif
dengan menumbuk mangsa
beberapa kali, bahkan men-
gugut hendak membakar
rumah mangsa sekiranya
laporan polis dibuat.

Pendakwaan dilakukan
oleh Timbalan Pendakwa
Raya Ahmad Fauzulutfi
Suriani sementara tertuduh
tidak diwakili peguam.





